
«ՄԻՋԱԶԳԱՅԻՆ ՔԱՂԱՔԱՑԻԱԿԱՆ ԱՎԻԱՑԻԱՅԻ ՄԱՍԻՆ» ԿՈՆՎԵՆՑԻԱՅԻ  56-ՐԴ ՀՈԴՎԱԾՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ԱՐՁԱՆԱԳՐՈՒԹՅԱՆ ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ


«Միջազգային քաղաքացիական ավիացիայի մասին» կոնվենցիայի (Չիկագոյի կոնվենցիա) 56-րդ հոդվածում փոփոխություն կատարելու մասին արձանագրությունը ստորագրվել է 2016 թվականի հոկտեմբերի 6-ին Մոնրեալում (Դոկ. 10076):
2016 թվականի սեպտեմբերի 27-ից հոկտեմբերի 6-ը Կանադայի Մոնրեալ քաղաքում տեղի է ունեցել Քաղաքացիական ավիացիայի միջազգային կազմակերպության (ԻԿԱՕ) Ասամբլեայի 39-րդ նստաշրջանը, որի ընթացքում ընդունվել է «Միջազգային քաղաքացիական ավիացիայի մասին» կոնվենցիայի 56-րդ հոդվածում փոփոխություն կատարելու մասին արձանագրությունը (այսուհետ՝ Արձանագրություն):
Արձանագրության համաձայն՝ Չիկագոյի կոնվենցիայի 56-րդ հոդվածում նախատեսված է օդային նավագնացության հանձնաժողովի անդամների կազմի ավելացում՝ 19-ից դարձնելով 21: 
Հաշվի առնելով Քաղաքացիական ավիացիայի միջազգային կազմակերպության (ԻԿԱՕ) անդամների քանակի ավելացումը՝ Օդային նավագնացության հանձնաժողովի անդամների քանակական կազմի ավելացումը հանձնաժողովին հնարավություն կտա Պայմանավորվող պետություններից ներգրավվելու հմտությունների և գիտելիքների տարբեր գործնական բնագավառներում որակավորում և փորձ ունեցող մասնագետների:
Հաշվի առնելով վերոգրյալը` Քաղաքացիական ավիացիայի կոմիտեն նպատակահարմար է համարում Արձանագրության վավերացումը:

